
ՆԱԽԱԲԱՆ 

 

      Կրթական գնահատումը ուսումնական գործընթացի արդյունավետության և 

ուսուցման արդյունքների բացահայտման միջոց է: Այն օգնում է պարզել 

յուրաքանչյուր սովորողի գիտելիքների, կարողությունների ու հմտությունների 

մակարդակը, ինչպես նաև ստանալ դպրոցի կողմից առարկայական ու դպրոցական 

չափորոշիչների ու ծրագրերի պահանջների կատարման ամբողջական պատկերը: 

Գնահատում բառը կրթական համատեքստում կիրառության մեջ է մտել   երկրորդ 

համաշխարհային պատերազմից հետո: Կրթական գնահատումը լայն հասկացություն 

է, որը նկարագրում է ցանկացած գործունեություն, որը կարող է տեղի ունենալ 

սովորողի կամ սովորողների գիտելիքների վերաբերյալ տեղեկություններ ստանալու 

նպատակով: Նոր մոտեցումներով գնահատումը, ոչ միայն սովորողի առաջադիմութ-

յան փաստագրումն է, այլև ուսուցման ընթացքի խթանման, կարգավորման, 

վերահսկման և բարելավման մեխանիզմ է:  

      Ուսուցման նպատակն է օգնել, որ մարդը սովորի: Եթե իրականում աշակերտը  

սովորում է, նա հասնում է գիտելիքի բարձունքներին: Նա ավելի շատ է իմանում և 

ավելի շատ բան է կարողանում անել:  

   Ահա այս պատճառով է գնահատումը կարևոր, որովհետև այն վկայում է մեր  

աշակերտների ձեռքբերումների մասին և դրանով հանդերձ՝ մեր իսկ ուսուցման 

արդյունավետության մասին: 

    Գնահատումը սովորելու և սովորեցնելու անբաժանելի մասն է  կազմում: Այն չի 

կարող լինել այդ գործընթացից դուրս, հետո ծրագրված մի բան:  

    Պետք է նկատի ունենալ, որ գնահատման արդյունքում ուսուցիչն ստանում է 

տեղե-կություններ՝ աշակերտի սովորելու, ուսուցման արդյունավետության և նույնիսկ 

ծրագրի համապատասխանության մասին: Հենց գնահատումն է մեզ անգնահատելի 

տեղեկություններ մատուցում <<սովորեցնել-սովորել>> ընթացքի մասին:                                                     

   Գնահատումն  անհրաժեշտ է պարզելու համար, թե մեր  աշակերտներն  ըստ 

պետական չափորոշչի առաջադիմության սանդղակի ո՞ր մակարդակում են 

գտնվում:      

Գնահատման նպատակը՝  գնահատման արդյունքների օգտագործումն է: Այլ կերպ 

ասած, այն մեզ ասում է, թե ինչպես պետք է արդյունքները մեկնաբանվեն և ինչպիսի 

որոշումներ պետք է կայացվեն դրանց հիման վրա:  

 Կենսաբանությունը բնական գիտություն է, որը ուսումնասիրում է կենդանի 

օրգանիզմները և կենսական գործընթացները:   <<Կենսաբանություն>> առարկան 

սովորողներին հնարավորություն է տալիս հետազոտելու կենդանի օրգանիզմների 

կառուցվածքը, գործառույթները, բազմացումը, աճն ու զարգացումը, 

տարածվածությունը, էվոլյուցիան և փոխազդեցությունը բնության անկենդան 

բաղադրիչների հետ:         <<Կենսաբանությունը>>  նաև ապահովում է մարդու 

օրգանիզմի հիգիենայի վերաբերյալ անհրաժեշտ գիտելիքների ձեռքբերումը և 

նպաստում է առողջ ապրելակերպի ձևավորմանը:      

       Կենսաբանություն  առարկայի նպատակն է` ձևավորել գիտական 

գրագիտության, տեղեկատվական, հետազոտական, հաղորդակցական, 

սոցիալական և այլ կարողունակություններ ունեցող ցկյանս սովորողներ՝ պատրաստ 

իրենց հետագա ուսումնառությանը կենսաբանությանն առնչվող բազմազան 

ոլորտներում:                                                                              

      Կրթական վերափոխումների ներկա փուլում առավել արդիական է դառնում 

գնահատման օգտագործումը ոչ միայն որպես ուսուցման արդյունքների ստուգման և 

վերահսկման միջոց, այլ այն դարձնել նաև ուսումնական գործընթացի ձևավորման 

անբաժանելի մաս,հետևաբար հետազոտական աշխատանքի նպատակն է 

ուսումնասիրել ձևավորող գնահատման նշանակությունը կենսաբանության 

ուսումնառության ժամանակ: Սովորողների առաջադիմության ընթացիկ 

գնահատման համակարգը բաղկացած է  երկու՝ իրար փոխլրացնող ձևերից՝ 

 Ուսուցանող գնահատում,  որն իրականացվում է առանց գնահատականը 

գրանցելու և, սովորաբար, ուղեկցվում է ուսումնական առաջադրանքի 

կատարման կամ նյութի յուրացման վերաբերյալ ուսուցչի կողմից սովորողին 

արված առաջարկություններով, դիտողություններով կամ 

մեկնաբանություններով:                                                                                                  

 Միավորային գնահատում,   որը կիրառվում է սովորողի կողմից ամբողջական 

թեմայի (թեմաների) յուրացման աստիճանն ստուգելիս, և որն իրականացվում 

է սովորողի գնահատականը գրանցելու  հաշվառելու միջոցով: 

Հետազոտական աշխատանքի ընթացքում իրագործել եմ 10-րդ դասարանում 

ձևավորող գնահատում,որով սովորողի ուսումնական առաջընթացն ապահովելու 

նպատակով, հետադարձ կապի կիրառմամբ, ուսուցման ընթացքում 

տեղեկությունների հավաքման և արժևորման միջոցով  բարելավել է կրթության 

որակը: 

                            

                       

 

 

 

 

 

 

 

 

 

 

 

 

 

 

 

                            

 

 

 

 

                                                        5          

 

 

 

                                      



 

                                ՀԵՏԱԶՈՏԱԿԱՆ   ՀԱՄԱՏԵՔՍՏ 

 

     Հանրակրթական ուսումնական հաստատություններում գնահատումը 

ուսումնական գործընթացի որակի և ուսուցման արդյունքների բացահայտման միջոց 

է:   Ձևավորող  գնահատման  նպատակը` ուսումնական  գործընթացում  

ուսուցիչների և սովորողների գործունեության ճշգրտումն  ու շտկումն է, հիմնվելով 

ուսումնառության ընթացիկ արդյունքների վրա:    Ուսուցիչն է կրում տվյալ 

նպատակի համար գնահատման լավագույն տեսակի ընտրության 

պատասխանատվությունը Գործունեության շտկումը ենթադրում է ուսուցչի և 

սովորողների առջև դրված ուսումնական խնդիրների համատեղ լուծում՝ 

արդյունքները  բարելավելու նպատակով: 

Ձևավորող գնահատման հիմնական գործառույթներն են՝ 

1. Սովորողի հիմնական գործունեության և առաջադիմության գնահատումը, 

կրթական մի աստիճանից մյուսին անցնման հնարավորության ապահովումը, 

կրթության շարունակականության խրախուսումը, 

2. Սովորողին ներկայացվող պահանջների կատարման, ուսումնական նյութի 

յուրացման աստիճանի բացահայտումը, 

3. Դպրոցի գործունեության արդյունավետության բացահայտումը, ուսուցիչ-

սովորող համագործակցային հարաբերությունների զարգացումը, 

4. Սովորողի հետ տարվող անհատական աշխատանքի բովանդակության և 

ծավալի ճշգրտումը, 

5. Սովորողի անձնային որակների ձևավորման և վարքագծի բացահայտմանը 

նպաստելը, ինքնաճանաչողության ապահովումը, 

6. Մանկավարժների վերապատրաստման և մասնագիտական աճի 

ապահովումը, 

7. Չափորոշիչների, առարկայական ծրագրերի, դասագրքերի և ուսումնական այլ 

նյութերի, ուսուցման մեթոդների կատարելագործման հիմքերի ապահովումը,                                      

8. Հանրակրթության բարեփոխման ուղղությունների հստակեցումը, 

բովանդակության արդիականացումն ու կրթական համակարգի համապա-

տասխանեցումը՝ միջազգայնորեն ընդունված չափանիշներին, 

9. Սովորողի ուսումնական գործունեության արդյունքների որակավորումը,     

10. Դպրոցի հանդեպ ծնողների վստահության ձևավորումն ու ամրապնդումը:                                      

    <<Կենսաբանություն>>առարկայի ուսումնասիրության  ընթացքում աշակերտները 

ծանոթանում են կենսաբանության  բազմաթիվ կիրառություններից առավել 

կարևորներին, քննարկում են կենսաբանության նվաճումների ունեցած  

ազդեցությանը մարդու  կյանքում և դրանց  հետ կապված էթիկական, սոցիալական և 

տնտեսական հարցերին: Կենսաբանությունը հնարավորություն է տալիս ձեռք բերել 

անհրաժեշտ գիտելիքներ և հմտություններ և դառնալ տեխնոլոգիական աշխարհի 

պատասխանատու և ինքնավստահ քաղաքացիներ, ովքեր ունակ են գիտությանն 

առնչվող հարցերում ձևավորել սեփական փաստարկված դիրքորոշում:                                               

  Գնահատման  նպատակը` յուրաքանչյուր սովորողի ուսումնական 

գործունեությունն ակտիվացնելը և նրա մտավոր զարգացմանը նպաստելն է:  

     Ընթացիկ գնահատման խնդիրը կենսաբանության ուսումնառության ընթացքում  

ոչ միայն սովորողների առաջադիմության գնահատումն է, այլև ուսուցանումն է և 

սովորողների իմացական գործունեության կազմակերպման բարելավումը:     

Ուսուցման գործընթացում գնահատման օբյեկտը  սովորողի գործունեությունն է (ոչ 

թե սովորողը), որն ուղղված է սովորողի ուսումնառության նպատակի իրագործմանը: 

Հետևաբար, գնահատման բոլոր ձևերի ու տեսակների հիմքը ուսուցման նպատակի 

ձևակերպումն  է:                                                              

 Դասի հիմքը ուսուցման նպատակն է. և՛ ուսուցչի, և՛ սովորողի ողջ գործունեությունը 

պետք է ուղղված լինի այդ նպատակի իրագործմանը: Որն էլ պետք է   իրագործել 

դասի ժամանակ: Նպատակով են պայմանավորվում դասի ընթացքը, մեթոդների, 

միջոցների ու գնահատման ընտրությունը: 

 Կենսաբանություն առարկայի դասավանդման ժամանակ  ձևավորող գնահատումը  

օգտագործել եմ  վերահսկելու  սովորողների փաստացի գիտելիքները, ուսուցման 

արդյունքների ի հայտ բերման,  ինչպես նաև՝ դրանք կիրառելու, վերլուծելու, 

արժևորելու, համադրելու և համեմատելու նրանց կարողությունները ստուգելու 

ժամանակ:    

     Հետազոտության ժամանակ գիտելիքների ընթացիկ ստուգումը սովորողների 

միջև ձևավորել է  պատասխանատու վերաբերմունք,  թույլ է տվել  բացահայտել 

անհատական առանձնահատկությունները և տարբերակված մոտեցում կիրառել  

յուրաքանչյուր  աշակերտի  նկատմամբ:  

Աշխատանքը << Նուկլեինաթթուներ>>    դասի ընթացքում,հետազոտության 

ժամանակ` աշակերտները սկսել են Մտագրոհով, <<Ինչ նշանակություն ունեն 

նուկլեինաթթուները>> խնդրահարույց հարցով, որը զարգացրել է  նրանց 

հետաքրքրությունը և վեր հանել ունեցած գիտելիքները, որին պատասխանելով 

կպչուն թղթերի վրա, կպցրել են գրատախտակից, որպեսզի այդ հարցին 

անդրադառնան նաև դասի  վերջում:  Յուրաքանչյուր փուլի համար  ժամանակը 

բաշխելով, գրատախտակին գրելով դասի նպատակը, որն էր  <<Նկարագրիր 

նուկլեինաթթուների կառուցվածքը, առանձնահատկությունները և ինչպես կկիրառես 

իրական կյանքում նուկլեինաթթուների մասին փաստերը>>, աշխատանքը սկսել եմ  

ԳՈՒՍ մեթոդով, բացատրելով, որ առաջին և երկրորդ սյունակները պետք է  լրացվեն  

դասի սկզբում ձևավորող  գնահատման`  <<Արդյունավետ  սկիզբ և ավարտ>> 

գաղափարը կիրառելով,համապատասխանացնելով այդ գաղափարը մեթոդի 

նպատակի հետ: ԳՈՒՍ մեթոդի  <<ի՞նչ գիտեն և ի՞նչ են ուզում իմանալ >> 

սյունակները աշակերտները պետք է   լրացնեն  կարճ հարցաշարով: Կարդում են 

դասանյութը: Աշխատանքը կատարում են անհատապես, հետո քննարկում են 

երկուսով, շարքերով և դասարանով: Համագործակցված աշխատանքը օգնում է 

սովորողի անձնային որակների ձևավորմանը, վարքագծի բացահայտմանը, 

ինքնաճանաչողության ապահովմանը, դասընթացի դժվարամատչելի հարցերը վեր 

հանելուն:                                                   

    Գիտելիքների  ձևավորող գնահատումը   ակտիվացրել է  սովորողների 

իմացական  գործունեությունը, ուսման արդյունավետությունը և որակը:  

Աշակերտները գրել են երեք բան, որ սովորեցին և լրացրին սովորեցի բաժնում, 

երկու բան, որ կուզեին իմանալ, կամ իմանալ ավելին, մեկ բան, որ գիտեին, 

օգտվելով համապատասխան ռեսուրսներից: Դա  հնարավորություն  է տվել 

քննարկման ժամանակ պարզել յուրաքանչյուր սովորողի, խմբի, դասարանի  

ձեռքբերումները, ինչպես նաև՝  բացահայտել դժվարություններն  ու բացթողումները:                                                                    

    Գնահատման այս ձևը հանգեցրեց   դասավանդման ընթացքում  առաջացած 

դժվարությունների  հայտորոշման և շտկման գործողություններ, որոնցից էր   

<<Նուկլեոտիդների կառուցվածքի, քանակի, (խնդիրների լուծում)  

հաջորդականության նշանակությունը>> հարցի քննարկումը, կարևորումը, 

անհրաժեշտությունը: Որը բերեց ձևավորող գնահատման մյուս գործիքի կիրառման: 

Դա  <<Օգնիր հերոսներին, դարձիր ռեժիսոր>> խաղն է, որի նպատակն է՝ դժվարին 

իրավիճակում հայտնված հերոսին  այդ իրավիճակից դուրս գալու և դառնալու  

ռեժիսոր:  

Դրա համար ռեժիսորը, որը կարող է լինել ցանկացած աշակերտ,  առաջարկում է 

ԴՆԹ-ի մոդելը պլաստիրինից կամ փայտից պատրաստել (կապ արվեստի հետ) 

տեսնելու,  նուկլեոտիդների կապերը, հաջորդականությունը, կառուցվածքը: 

Հրահանգավորում է, որ պատրաստման  ընթացքը տեսագրեն,(կապ ՏՀՏի հետ) 

տան ԴՆԹ-ի շղթայում գենետիկական կոդի,ԴՆԹ-ի կառուցվածքի, նշանակության 

մասին հաղորդագրություն: Հաղորդագրությունը կարող են վերցնել վիքիպեդիայից, 

համապատասխան տեսանյութերից:  Խաղը հարմարեցրել եմ բնագիտական հոսքի 

աշակերտների դասանյութի հետ: Խաղը օգնում է յուրաքանչյուր երեխայի 

մասնակցելու դասի նպատակի և վերջնարդյունքների իրագործմանը: Քանի որ 

արտահայտում են յուրացրած գիտելիքը, ակտիվ մասնակցելով ուսուցման 

գործընթացին կատարելով վերլուծություն և գալով ընդհանուր եզրահանգման 

տեսագրում են տեսանյութը, որը բերում է ինքնագնահատականի բարձրացման: 

Աշխատանքը  կատարում են շարքերով: Հետադարձ կապը իրագործվում է  

ինքնագնահատման թեստով (թեստը հավելվածում): Պահպանելով գնահատման 

իրականացման հետևողականությունը՝  կարելի է հասնել ուսումնառության 

արդյունքների բարձր մակարդակի:                                                                                  

                                   

Ձևավորող  գնահատումը   օգտագործել եմ  գնահատման հինգ բաղադրիչները  

օգտագործելով իմ ամենօրյա աշխատանքում ( գծակարգ)                                                               

Սովորողների 
գործուն 

մասնակցություն 

սեփական 

ուսումնառությանը 

 Սովորողների 

ուսումնառությ

ան 

գործընթացի 

շտկում 

Ինքնագնահատ

ում և 

փոխադարձ 

գնահատում 
Ձևավորող 

գնահատում 

Հետադարձ 

կապի 

ապահովում 

Սովորողների 

մոտիվացիայի 

ապահովում 



 

                                              

       Ձևավորող գնահատման առանձնահատկությունն այն է, որ գնահատման 

հնարները պետք է  կիրառել յուրաքանչյուր դասի: Նշանակում է՝  ուսուցիչը և 

սովորողները կարող են արդեն ամենավաղ փուլերից սկսած՝ ազդեցություն ունենալ 

ուսուցման և առհասարակ կրթության որակի բարելավման վրա: Ձևավորող 

գնահատումը կիրառվում է թե՛ ուսուցչի, թե՛  սովորողի համար ընդունելի 

հնարներով:   

     Յուրաքանչյուր դասին ուսուցչի համար կարևոր է խորհել հետևյալ հարցերի 

շուրջ. 

 Որքանո՞վ են սովորողները հասկացել անցած նյութը: 

 Ինչպե՞ս կարող եմ ստուգել: 

 Ո՞ր առաջադրանքն էր դժվար սովորողների համար:                                                

 Եթե առաջադրանքը դժվարություն է առաջացրել, ապա ի՞նչ պետք է փոխել 

դասավանդման մեթոդներում (խնդրի լուծման ձևի հեշտացում):                                  

Գոյություն ունեն սովորողների ակտիվության մի քանի ուղղություններ. 

 Ուսուցման նպատակների և արդյունքների ընկալում, 

 Սովորողների կողմից գնահատման չափանիշների ընկալում, 

 Ուսուցչի կողմից համապատասխան հնարների կիրառում: 

     Դասի նպատակի ընկալումը թույլ կտա սովորողին դառնալ գործընթացի 

կազմակերպման գործուն մասնակիցը: Վերջնարդյունքները ևս պետք է հասկանալի 

լինեն սովորողներին՝ նրանց դարձնելով գնահատման չափանիշների մշակման 

մասնակից: Նպատակներն ու ակնկալվող արդյունքները պետք է ակնառու 

ներկայացված լինեն (գրատախտակին, պաստառին, էկրանին և այլն), որպեսզի 

ուսուցիչն ու սովորողները հնարավորություն ունենան անդրադառնալու դրանց և 

ստուգելու իրենց ձեռքբերումները:  Ձևավորող գնահատումը ուսուցչի և 

սովորողների համատեղ հետադարձ կապի անընդհատությունն է՝ երկկողմ 

գործունեության ճշգրտման, ուսուցման գործընթացի բարելավման և 

արդյունավետության բարձրացման նպատակով:  Հետադարձ կապը ինձ  

հնարավորություն  տվեց պատկերացնելու, թե ինչպես է ընթանում ուսուցման 

գործընթացը, տեղեկատվություն  տրամադրեց սովորողների ձեռքբերումերի և 

դժվարությունների մասին:       

 

10 



 

 Դասի ընթացքում  աշակերտները լրացնում են  <<ինչ  սովորեցի>> սյունակը, հետո  

ապահովվում է հետադարձ կապ, պատասխանում են կարևոր հարցի <<իրական 

կյանքում, ո՞րն է նուկլեինաթթուների նշանակությունը>>: Հարցը կապում են մտքերի 

տարափում  տված պատասխանների հետ: Աշակերտները ակտիվ մասնակցում են 

դասընթացին, իսկ    << ուզում եմ իմանամ >> սյունակում գրանցված հարցը՝ ինչպես 

լուծել թեմայի հետ կապված խնդիրները, ուսումնասիրվում և լուծվում են: 

Աշակերտների համար խնդրի լուծումը հեշտանում է, երբ լուծումը տրվում է 

անհայտով հավասարում կազմելով (օրինակը վերջում): Քանի որ միջառարկայական 

կապ է իրագործվում մաթեմատիկայից ունեցած գիտելիքների հետ:  Ձևավորող 

գնահատման գործիքների միջոցով աշակերտները կարողանում են  պարզել, թե 

որտեղ են նրանք և ինչ պետք է անեն կրթական նպատակներին հասնելու համար:                                                            

     Այսպիսով, հետադարձ կապը օգնեց նրանց ավելի մոտիվացված զգալ, քանի որ 

դա նրանց հստակ ցույց  տվեց առաջ գնալու ճանապարհը: Օրինակը 

վերջնարդյունքի    

ճիշտ լուծված խնդիրն էր, ըստ համապատասխան փաստերի տեսանյութը, ԴՆԹ-ի 

մոդելի ստեղծումը:                                         

(ԴՆԹի մոդելի նկարը հավելվածում) 

    

  Ուսուցանող գնահատման մեկ շրջափուլը,որը իրագործվեց կարելի է ներկայացնել 

այսպես. 

 

 

 

 

Այսպիսով, ուսուցանող գնահատմամբ    ճշգրտվեց  դասավանդվող նյութի 

բովանդակությունը, ծավալը, խորությունը, դասավանդման նպատակահարմար 

մեթոդները, շարունակաբար բացահայտվեց  ուսումնական նյութի յուրացման 

տարա-պատկերը, և սովորողին հասկանալի դարձավ տվյալ նյութը, սովորելու 

անհրա-ժեշտությունը:                                                 

Ուսուցում, 

ուսումնառություն 

 Ընթացիկ 

հայտորոշում 
Հետադարձ 

կապ 

Բարելավված 

ուսուցում, 

ուսումնառություն 

 



 

Հետադարձ կապը մեկնաբանությունների, վերլուծությունների միջոցով հանգեցրեց 

դասավանդման ընթացքում առաջացած թերությունների շտկման գործողությունների 

թե՛ սովորողի և թե՛ ինձ  համար: Այդ դեպքում աշակերտը համեմատվում է 

հիմնականում ինքն իր հետ՝ պարզելով իր առաջընթացը:                                                                                                                                  

   Ուսուցանող գնահատման արդյունքների հիման վրա հետադարձ կապով  

կատարվում է գնահատում` որոշելու պետական չափորոշիչների, կրթակարգից 

բխող բովանդակային բաղադրիչների, ուսումնական ծրագրերի, դասագրքերի և 

ուսուցման մեթոդների արդյունավետությունը, կատարվում իրավիճակից բխող 

փոփոխություններ:                                            

    Սովորողներն  իմ օգնությամբ, ինքնագնահատմամբ (ինքնագնահատման թեստի ) 

ու փոխադարձ գնահատումների (գնահատման անիվի) միջոցով պարզում են տվյալ 

ուսումնական նյութի յուրացման ընթացքի արդյունքները և իրենցից յուրաքանչյուրի 

առաջադիմության իրական պատկերը: 

Սովորողի ուսումնական գործունեության ընթացքն ու արդյունքները գնահատելու 

համար իրականացվող ուսուցանող գնահատման ժամանակ օգտագործել եմ 

վերջինիս առաջընթացը բնութագրող որակումներ, վերլուծություններ և մեկնաբա-

նություններ,  Quizizz, learningapps գործիքներով թեստեր կազմելու ժամանակ 

օգտագործել եմ ,օրինակ` կեցցե՛ք ճիշտ վերլուծություն է,գնահատական տալով 

(օրինակը հավելվածում):    

       Ուսուցանող գնահատման ժամանակ միավորային, տառային և որևէ 

պայմանանշաններով գնահատում չի կատարվում, այլ սովորողի տվյալ պահին 

ունեցած ձեռքբերումները համեմատվում են պետական չափորոշիչների և 

կրթակարգի պահանջների հետ:           

 Կենսաբանության դասավանդման ընթացքում կիրառելի են գիտելիքների 

գնահատման բոլոր  տեսակները:  

   Բլումի  տաքսոնոմիան ի սկզբանե նախատեսված է եղել աշակերտներին 

գնահատելու համար՝ այսօր այն լայնորեն կիրառվում է մի շարք նպատակներով: Այն 

օգնում է ուսուցիչներին սովորեցնելու, իսկ աշակերտներին՝ սովորելու 

գործընթացում:  

Բլումի տաքսոնոմիայի օգնությամբ կարողացա օբյեկտիվորեն գնահատել՝թե 

որքանով եմ  արդյունավետ իրականացրել ուսումնական գործընթացը:  

       Օգտագործելով այս դասակարգումը՝ մանկավարժները կարող են արդյունավետ 

սահմանել ուսումնական գործընթացի նպատակներն՝ ըստ առաջնահերթության և 

ուսումնական ծրագրի կառուցվածքի, ստեղծել դասի պլաններ, որոնք կներառեն 

համապատասխան  ուսումնական նյութերը և մեթոդական հանձնարարականները՝ 

աշակերտներին առաջնորդելով  բուրգի մակարդակներով վերև: 

  Ձևավորող գնահատման գործիքները բազմազան են, և ցանկալի արդյունքի 

հասնելու համար պետք է կիրառել նպատակային և հետևողականորեն: Կարելի է 

սկսել ձևավորող գնահատման ոչ ժամանակատար, ամենօրյա գործածության 

համար հարմար գաղափարներից:                              

 

                                                                    

 

                                                                   

 

 

 

 

 

 

 

 

 

 

 

 

 

 

 

13 

                                 

 



 

ԵԶՐԱԿԱՑՈՒԹՅՈՒՆ 

 

Ուսուցանող գնահատումը սովորողի կրթական առաջընթացի նպատակով 

դասավանդման և ուսումնառության ընթացքին զուգակցվող որակական 

աշխատանքներն են: Ինչպես գիտենք, ձևավորող գնահատումը ուսումնական 

գործընթացում ուսուցիչների և սովորողների գործունեության ճշգրտումն ու շտկումն 

է՝ հիմնվելով ուսումնառության ընթացիկ արդյունքների վրա:  

Գործունեության շտկումը  ենթադրում է ուսուցչի և սովորողների առջև դրված 

ուսումնական խնդիրների համատեղ լուծում՝  արդյունքները  բարելավելու 

նպատակով: Ձևավորող գնահատում իրականացնելիս  վեր է հանվում սովորողների 

կարիքները. 

 Յուրացրե՞լ են թեման, թե՞ ոչ: 

 Կարելի՞ է արդյոք անցնել մյուս բաժինն ուսումնասիրելուն: 

 Ո՞վ ունի լրացուցիչ օգնության կարիք: 

 Ի՞նչը պետք է փոխել կամ վերանայել դասի պլանավորման և դասավանդման 

մեթոդիկայում:                                                           

Ձևավորող գնահատման գործիքները բազմազան են, և ցանկալի արդյունքի 

հասնելու համար պետք է կիրառել նպատակային և հետևողականորեն: 

                             Նպատակն է՝ 

 Ունի ուսուցանող բնույթ 

 Կատարված աշխատանքի արժևորում 

 Ուսուցման բարելավում 

 Հաջողությունների բացահայտում 

 Թերությունների վերացմանը տարբեր միջոցներով և մեթոդներով 

 Հետադարձ կապի ապահովում                                                            

                    Հետադարձ կապ 

 

 Ունեցած տեղեկատվության հիման վրա ուսուցման բարելավման 

շարունակական գործընթաց է, ոչ թե էպիզոդիկ, 

 Ուսուցիչը դրանք կազմում է թեմայի ուսումնասիրման ընթացքում կամ 

իրավիճակից բխող անհրաժեշտությունից,                                               

 Ձևավորող գնահատման արդյունքների մասին տեղեկությունները պետք է 

լինեն այնպիսի տեսքով, որ դրանից  կարողանան օգտվել ուսուցիչները և 

աշակերտները: Այն պետք է անպայման տեղեկություն հայտնի ուժեղ և թույլ 

կողմերի մասին և պետք է օգնի սովորեցնելու կամ սովորելու ընթացքը 

փոխելու գործընթացում: 

       Գնահատման այս ձևում կարևորել եմ  հետադարձ կապի առկայությունը:                                                      

   <<Կենդանի նյութի քիմիական կազմավորվածության>> թեման անցնելու 

ժամանակ   գիտելիքների ընթացիկ ստուգումը ապահովել է   սովորողների և իմ մոտ  

հետադարձ կապ,որը  պատկերացում է տվել  նյութի դասավանդման 

արդյունավետության, սովորողների կողմից դրա յուրացման աստիճանի մասին:  

Հետազոտության ընթացքում գիտելիքների ընթացիկ ստուգումը աշակերտների միջև 

ձևավորել է պատասխանատու վերաբերմունք,  թույլ է տվել  բացահայտել նրանց 

անհատական առանձնահատկությունները և տարբերակված մոտեցում կիրառել  

յուրաքանչյուր  աշակերտի  նկատմամբ: Կենսաբանություն  առարկայի 

դասավանդման ժամանակ  ձևավորող գնահատումը  օգտագործել եմ  

վերահսկելու,խթանելու  սովորողների փաստացի գիտելիքները, ուսուցման 

արդյունքները  ի հայտ բերելու,  ինչպես նաև՝ դրանք կիրառելու, վերլուծելու, 

արժևորելու, համադրելու, համեմատելու, նրանց կարողությունները ստուգելու 

ժամանակ:  

      Այսպիսով,    ուսուցանող գնահատումը թույլ է  տվել    պարզել ուսումնական 

գործընթացում յուրաքանչյուր սովորողի, դասարանի ձեռքբերումները, 

դժվարությունները, խոչընդոտները, բացթողումները և իրավիճակի վերլուծությունից 

հետո մշակել գործողությունների հետագա քայլերը՝ յուրաքանչյուր սովորողի կամ 

դասարանի ընթացիկ առաջադիմությունը բարելավելու համար: 

     <<Կենսաբանություն>> առարկան դասավանդելու ժամանակ գնահատումը պետք 

է կարևորի գիտական հասկացությունների և սկզբունքների ընկալումը և կիրառումը, 

այլ ոչ թե մեծաքանակ փաստացի նյութի մտապահումը:  

Կենսաբանության դասընթացում առավել կարևորվում է բնական համակարգերի 

փոխկապակցվածությունները վերլուծելու սովորողների կարողությունները՝ 

դիտարկելով բնագիտական գիտելիքը որպես մեկ ամբողջություն: Հետազոտության 

ժամանակ, դասի ընթացքում, առաջադրել եմ  հետազոտական հարցադրումներ, 

մեթոդներ և վարկածներ: Աշակերտները վեր  են  լուծել  հետազոտության  

արդյունքում ստացված տվյալները առկա գիտելիքի և պատկերացումների 

համատեքստում, կատարել են վերացարկումներ և ընդհանրացումներ, կիրառել  

համալիր գիտելիքը և անհրաժեշտ հմտությունները՝ ԴՆԹ-ի մոդելը կառուցելով, 

խնդիրներ լուծելով, փոքրիկ տեսանյութ ստեղծելով: 

   Սովորողները օգտագործել են համացանցը որպես ուսումնական, 

համագործակցային և աշխատանքային հարթակ, նրանք գնահատել են, կիրառել 

տեղեկատվական տեխնոլոգիաները որպես պատասխանատու, հմուտ և 

ստեղծարար օգտագործող:                                                               

   Ձևավորող գնահատումը կենսաբանության դասավանդման ընթացքում արագ և 

հեշտ ապահովում է ինչպես ուսուցչին, այնպես էլ աշակերտին արագ տվյալներ, 

որոնք ի վերջո մղում են ուսուցումը և ուսումը: 

   Ձևավորող գնահատումները կենտրոնանում են անհատական հմտության կամ 

հմտությունների վրա ուսումնական ծրագրի իրագործման մեջ: 

    Ստեղծել և օգտագործել եմ  ձևավորող գնահատումների այն տեսակները, որոնք 

առավել շահավետ կլինեն աշակերտների  ուսումնական գործունեության համար:                                                           

       Օգտագործելով   կանոնավոր շարունակական ձևավորող գնահատումը 

դասարանում գտել  եմ, որ աշակերտների ներգրավվածությունը և սովորելը 

մեծանում է:                                                                                                                                                                                      

   <<Արդյունավետ  սկիզբ և ավարտ>> և  <<Օգնիր հերոսներին, դարձիր ռեժիսոր>> 

գաղափարները  օգտագործել եմ <<Նուկլեինաթթուներ>>  դասի ընթացքում ԳՈՒՍ 

մեթոդով վարելու ժամանակ:  

    Ձևավորող գնահատումը օգտագործել  եմ  և դասի սկզբում  և դասի ընթացքում 

հեշտացնելով աշխատանքը: Գնահատվելով  ձևավորող գնահատականներով   

աշակերտները միշտ գիտեն, թե որտեղ են կանգնած, և գնալով առաջ ավելի շատ են 

գիտակցում իրենց ուժեղ և թույլ կողմերը:  Ձևավորող գնահատականները հեշտ է 

ստեղծել, հեշտ է ընդունել, հեշտ է գնահատել և հեշտ է օգտագործել արդյունքները: 

Բացի այդ, դրանք ավարտելու համար պահանջում են միայն սահմանափակ 

ժամանակ:  

 

16 



 

        Հետազոտության  ընթացքում ձևավորող գնահատումները օգնեցին 

աշակերտներին   անհատականացված նպատակներ դնելուն և առաջընթացի 

ամենօրյա մոնիթորինգին: Կարողացա  մշակել պոտենցիալ ձևավորող  

գնահատումների խորը ռեպերտուար: Ձևավորող գնահատումը չափում է սովորելը 

կանոնավոր և հաճախ ամենօրյա հիմունքներով: Աշակերտներին տրվում է 

անհապաղ արձագանք, որը թույլ է տալիս ուղղել իրենց կատարած սխալները:  

  Ամփոփիչ գնահատականերն առաջարկում են արժեք, բայց ձևավորող 

գնահատումների հետ համատեղ: Ձևավորող գնահատումները պետք է կառուցվեն 

մինչև վերջնական ամփոփիչ գնահատական: Այս ձևով առաջընթացը երաշխավոր-

վում է:                                                          

 Հետևաբար  կարողացա  մշակել  և օգտագործել ձևավորող գնահատման ձևեր  

ապագա ուսուցումն ուղղորդելու, աշակերտների համար անհատական  

ուսումնական նպատակներ մշակելու  և աշակերտներին ներկայացվող  դասերի 

որակի մասին արժեքավոր  տեղեկություններ ստանալու համար:                                                                                                                         

  Եզրափակելով նշեմ, որ  ձևավորող գնահատումը պետք է լինի կենսաբանություն 

առարկայի,  ցանկացած դասարանի գնահատման առօրիայի կանոնավոր 

բաղադրիչ:   

    Քանի որ ձևավորող գնահատումը ենթադրում է գնահատման ցանկացած 

գործունեություն, որը կատարվում է սովորելուց-սովորեցնելուց առաջ կամ 

ընթացքում՝ տեղեկություններ ստանալու համար, որոնք կարող են օգնել 

կատարելագործել սովորելու հետագա ընթացքը: 

                                   ԳՐԱԿԱՆՈՒԹՅԱՆ   ՑԱՆԿ 

 

 

 

 <<Կենսաբանություն>> առարկայի փորձնական չափորոշիչ և ծրագրեր,  2021թ. 

 Կենսաբանության ընթացիկ գնահատման առաջադրանքների նմուշների 

ժողովածու, Երևան 2007թ. 

 Կենսաբանություն-գնահատում, Երևան 2009թ. 

 Ուսուցման ժամանակակից մեթոդներ, հնարներ, վարժություններ, Վանաձոր 

2008թ. 

 <<ԿԶՆԱԿ>> հիմնադրամի  գնահատման, մշակման և զարգացման բաժին 

<<Ձևավորող գնահատում>> 

 Edu Armenia   համահայկական կրթական  հարթակ <<Տեսանյութեր>> 

ՀԱՎԵԼՎԱԾ 

                                                     Առաջադրանք տնային աշխատանքի համար 

   /լրացնել Հավելվածը/ 

             Առաջադրանք տնային աշխատանքի համար                                                                                                                 

/լրացնել Հավելվածը/ 

Նուկլեինաթթվի 

տեսակները 

Կառուցվածք

ային 

յուրահատ-

կությունները 

Նմանութ

յուն-ները 

Տարբերու

թյուն-

ները 

Բջջում 

գտնվելու 

տեղը 

Կենսաբանական 

նշանակությունը 

      

                                    ԴՆԹ                          ՌՆԹ 

Բաղադրութ-

յունը և 

կառուցվածքը 

Հատկութ

-յունը 

Ֆունկցի

ան 

Տեղը 

բջջում 

Բաղադրութ-

յունը և 

կառուցված-

քը 

Հատկութ-

յունը 

Ֆունկցիան Տեղը 

բջջու

մ 

1 

2 

3 

 1 

2 

1 

2 

3 

4 

1 

2 

3 

 1 

2 

3 

4 

1 

2 

3 

4 



 

 

Խնդիր լուծումով. 

 

Գտնել նուկլեոտիդներից յուրաքանչյուրի տոկոսային պարունակությունը մարդու 

սոմատիկ բջիջների ԴՆԹ-ի մոլեկուլում, եթե Ա+Թ/Գ+Ց/ քանակական 

հարաբերությունը հավասար է 1,5-ի: 

                                                               Լուծում 

Լրացչության սկզբունքի համաձայն՝ ԴՆԹ-ի մոլեկուլում 

Ա=Թ 

Ա+Թ=2x   Գ+Ց=100-2x 

Քանի որ Ա+Թ+Գ+Ց=100%-ի հետևաբար 

2x/100-2x=1.5 

2x=(100-2x)*1.5 

2x=150-3x 

3x+2x=150 

5x=150 

X=30=Ա=Թ 

100-2*30=40:2=20=Գ=Ց 

Պատ.՝ Ա=Թ=30, Գ=Ց=20 

Ինքնագնահատման 

թեստ 

Կարող եմ                                                                                                                                                                   

+ 

Միշտ չէ 

✓ 

վստահ չեմ        

? 

Չեմ կարող 

- 

Կարդալ և գտնել 

պահանջվող 

տեղեկատվությունը 

    

Հասկանալ հարցի 

իմաստը 

    

Պարզաբանել 

հարցը 

    

Դուրս գրել կարևոր 

մտքերը 

    

Հայտնել կարծիք     

Հայտնել կարևոր 

մտքի նկատմամբ 

հիմնավորում 

    

Ինքնուրույն 

պատասխանել 

տեքստի հարցերին 

    

Օգտագործել այլ 

առարկաներից 

ստացած 

գիտելիքները 

    

Հասկանալ տեքստի 

հիմնական 

գաղափարը,որը 

գծապատկերի կամ  

նկարի տեսքով է: 

                                          հավելված 3                                                                                                                        

 

https://yandex.ru/video/preview/?filmId=11751770227783091836&text=%D0%B4%D0%BD

%D0%BA+%D0%B8+%D1%80%D0%BD%D0%BA+%D0%BD%D1%83%D0%BA%D0%BB

%D0%B5%D0%B8%D0%BD%D0%BE%D0%B2%D1%8B%D0%B5+%D0%BA%D0%B8%D

1%81%D0%BB%D0%BE%D1%82%D1%8B+%D1%81%D1%82%D1%80%D0%BE%D0%B5

%D0%BD%D0%B8%D0%B5+%D0%B8+%D1%84%D1%83%D0%BD%D0%BA%D1%86%D

0%B8%D0%B8 

   Նշված հղումով դիտել <<Նուկլեինաթթուներ>> տեսանյութը:  Աշխատանքը 

կատարված է learningapps գործիքով <<համեմատել ԴՆԹ և ՌՆԹ 

նուկլեինաթթուները>>:  

      https://learningapps.org/display?v=pverjqk7t22 

                                                            

https://yandex.ru/video/preview/?filmId=11751770227783091836&text=%D0%B4%D0%BD%D0%BA+%D0%B8+%D1%80%D0%BD%D0%BA+%D0%BD%D1%83%D0%BA%D0%BB%D0%B5%D0%B8%D0%BD%D0%BE%D0%B2%D1%8B%D0%B5+%D0%BA%D0%B8%D1%81%D0%BB%D0%BE%D1%82%D1%8B+%D1%81%D1%82%D1%80%D0%BE%D0%B5%D0%BD%D0%B8%D0%B5+%D0%B8+%D1%84%D1%83%D0%BD%D0%BA%D1%86%D0%B8%D0%B8
https://yandex.ru/video/preview/?filmId=11751770227783091836&text=%D0%B4%D0%BD%D0%BA+%D0%B8+%D1%80%D0%BD%D0%BA+%D0%BD%D1%83%D0%BA%D0%BB%D0%B5%D0%B8%D0%BD%D0%BE%D0%B2%D1%8B%D0%B5+%D0%BA%D0%B8%D1%81%D0%BB%D0%BE%D1%82%D1%8B+%D1%81%D1%82%D1%80%D0%BE%D0%B5%D0%BD%D0%B8%D0%B5+%D0%B8+%D1%84%D1%83%D0%BD%D0%BA%D1%86%D0%B8%D0%B8
https://yandex.ru/video/preview/?filmId=11751770227783091836&text=%D0%B4%D0%BD%D0%BA+%D0%B8+%D1%80%D0%BD%D0%BA+%D0%BD%D1%83%D0%BA%D0%BB%D0%B5%D0%B8%D0%BD%D0%BE%D0%B2%D1%8B%D0%B5+%D0%BA%D0%B8%D1%81%D0%BB%D0%BE%D1%82%D1%8B+%D1%81%D1%82%D1%80%D0%BE%D0%B5%D0%BD%D0%B8%D0%B5+%D0%B8+%D1%84%D1%83%D0%BD%D0%BA%D1%86%D0%B8%D0%B8
https://yandex.ru/video/preview/?filmId=11751770227783091836&text=%D0%B4%D0%BD%D0%BA+%D0%B8+%D1%80%D0%BD%D0%BA+%D0%BD%D1%83%D0%BA%D0%BB%D0%B5%D0%B8%D0%BD%D0%BE%D0%B2%D1%8B%D0%B5+%D0%BA%D0%B8%D1%81%D0%BB%D0%BE%D1%82%D1%8B+%D1%81%D1%82%D1%80%D0%BE%D0%B5%D0%BD%D0%B8%D0%B5+%D0%B8+%D1%84%D1%83%D0%BD%D0%BA%D1%86%D0%B8%D0%B8
https://yandex.ru/video/preview/?filmId=11751770227783091836&text=%D0%B4%D0%BD%D0%BA+%D0%B8+%D1%80%D0%BD%D0%BA+%D0%BD%D1%83%D0%BA%D0%BB%D0%B5%D0%B8%D0%BD%D0%BE%D0%B2%D1%8B%D0%B5+%D0%BA%D0%B8%D1%81%D0%BB%D0%BE%D1%82%D1%8B+%D1%81%D1%82%D1%80%D0%BE%D0%B5%D0%BD%D0%B8%D0%B5+%D0%B8+%D1%84%D1%83%D0%BD%D0%BA%D1%86%D0%B8%D0%B8
https://yandex.ru/video/preview/?filmId=11751770227783091836&text=%D0%B4%D0%BD%D0%BA+%D0%B8+%D1%80%D0%BD%D0%BA+%D0%BD%D1%83%D0%BA%D0%BB%D0%B5%D0%B8%D0%BD%D0%BE%D0%B2%D1%8B%D0%B5+%D0%BA%D0%B8%D1%81%D0%BB%D0%BE%D1%82%D1%8B+%D1%81%D1%82%D1%80%D0%BE%D0%B5%D0%BD%D0%B8%D0%B5+%D0%B8+%D1%84%D1%83%D0%BD%D0%BA%D1%86%D0%B8%D0%B8
https://learningapps.org/display?v=pverjqk7t22

